
მაგისტრანტების ფინანსური წახალისება 

 

პროგრამის მიზანია წარჩინებული მაგისტრანტების ფინანსური წახალისება და მოტივაციის 

ამაღლება. 

 

1.ვის შეუძლია მიიღოს აღნიშნული ფინანსური წახალისება?  

თბილისში მოქმედი სსიპ ‐ საჯარო სამართლის იურიდიული პირის ფორმით დაფუძნებული 

უმაღლესი სასწავლებლების მაგისტრატურის აკადემიური საფეხურის სტუდენტები: 

 სსიპ-ივანე  ჯავახიშვილის სახელობის თბილისის სახელმწიფო უნივერსიტეტი; 

 სსიპ-ილიას სახელმწიფო უნივერსიტეტი;  

 სსიპ-თბილისის სახელმწიფო სამედიცინო უნივერსიტეტი; 

 სსიპ-თბილისის ვანო სარაჯიშვილის სახელობის  სახელმწიფო კონსერვატორია; 

 სსიპ-საქართველოს ტექნიკური უნივერსიტეტი; 

 სსიპ-სოხუმის სახელმწიფო უნივერსიტეტი; 

 სსიპ-შოთა რუსთაველის თეატრისა და კინოს უნივერსიტეტი; 

 სსიპ-თბილისის აპოლონ ქუთათელაძის სახელობის სახელმწიფო სამხატვრო აკადემია 

 სსიპ-საქართველოს ფიზიკური აღზრდისა და სპორტის სახელმწიფო სასწავლო 

უნივერისტეტი. 

 

2.რა კრიტერიუმებს უნდა აკმაყოფილებდეს სტუდენტი, რომ მიიღოს აღნიშნული ფინანსური 

წახალისება?  

 სტიპენდია შეიძლება გაიცეს იმ სტუდენტზე, რომელიც აკმაყოფილებს შემდეგ კრიტერიუმებს: 

 არის საქართველოს მოქალაქე; 

 არის ქ. თბილისში რეგისტრირებული (არანაკლებ უკანასკნელი 6 თვისა); 

 აქვს მაღალი აკადემიური მოსწრების მაჩვენებელი სემესტრის განმავლობაში გავლილ 

ყველა სალექციო კურსში ‐ არანაკლებ 91‐100 ქულა (A კატეგორია ‐ ფრიადი); 

 აქვს სტუდენტის აქტიური სტატუსი; 

 არის ავტორიზებული უმაღლესი საგანმანათლებლო დაწესებულების მაგისტრატურის 

საგანმანათლებლო პროგრამის სტუდენტი. 

 

3.რამდენია დაფინანსების მოცულობა?  

სემესტრულად  გასაცემი  ფინანსური  წახალისება  შეადგენს სტუდენტის  პირად  ანგარიშზე 

დარიცხულ 450 (ოთხას ორმაცდაათ) ლარს.  

 



4.რამდენჯერ შეუძლია მაგისტრანტს ფინანსური წახალისების მიღება?  

ფინანსური  წახალსიება  გაიცემა  სემესტრულად  სასწავლო  წლის    განმავლობაში  არაუმეტეს 

ორჯერ,  სალექციო  კურსის  წინა  სემესტრის  ქულების  გათვალისწინებით. დამამთავრებელი 

სემესტრის  აკადემიური  მოსწრების  მაჩვენებლის  საფუძველზე  ფინანსური წახალისება არ 

გაიცემა. 

 

5.დაფინანსების მისაღებად გასავლელი პროცედურები/დაფინანსების მისაღებად რა საბუთები 

სჭირდება სტუდენტს?  

ფინანსური  წახალისების  მიღებისთვის  სტუდენტმა  უნდა  წარმოადგინოს  შემდეგი 

დოკუმენტები ქალაქ თბილისის მუნიციპალიტეტის მერიის კანცელარიაში (ჟიული შარტავას 

ქუჩა N7, სამუშაო საათები ორშაბათი-პარასკევი 9:00 - 20:00 საათი, შაბათი - 9:00 – 13:00 საათი), 

ქალაქ  თბილისის  რაიონულ  გამგეობებში  არსებულ  სერვისცენტრებში  ან  ელექტრონულ 

პლატფორმაზე www.ms.gov.ge (ელექტრონული ხელმოწერისთვის აუცილებელი სპეციალური 

მოწყობილობის არსებობის შემთვევაში) უნდა წარადგინონ შემდეგი დოკუმენტები: 

 განცხადება  თანხის  მოთხოვნის  შესახებ  (განცხადების  დაწერა  და  დოკუმენტების 

ჩაბარება  ხდება  ქალაქ  თბილისის  მუნიციპალიტეტის  მერიის  კულტურის, 

განათლების, სპორტისა და ახალგაზრდულ საქმეთა საქალაქო სამსახურის უფროსის, 

ირაკლი გვილავას სახელზე); 

 საქართველოს  მოქალაქის  პირადობის  მოწმობის  ასლი  ან  საქართველოს  მოქალაქის 

პასპორტის ასლი; 

 პირადი საბანკო რეკვიზიტები (ანგარიშფაქტურა); 

 ამონაწერი  წარმატებული  სტუდენტის  ქალაქ  თბილისის  მუნიციპალიტეტში 

რეგისტრაციის შესახებ, უფლებამოსილი ადმინისტრაციული ორგანოდან (ცნობა უნდა 

იყოს გაცემული ბოლო სამი თვის განმავლობაში (ცნობას გასცემს იუსტიციის სახლი 10 

სამუშაო დღეში); 

 იძულებით  გადაადგილებული  პირის‐დევნილის  შემთხვევაში,  დოკუმენტი 

დროებითი  რეგისტრაციის  ადგილის  შესახებ  (სარეგისტრაციო  წლისა  და  თვის 

მითითებით),  უფლებამოსილი  ადმინისტრაციული  ორგანოდან  (გაიცემა  შემდეგ 

მისამართზე: მიხეილ თამარაშვილის ქუჩა N15ა). 

 

6.სად ჩაერიცხება სტუდენტს აღნიშნული ფინანსური წახალისება?  

სტუდენტს ფინანსური წახალისება გადაერიცხება მის მიერ წარმოდგენილ საბანკო ანგარიშის 

ნომერზე. 

 

ფინანსური წახალისების გაცემის წესი 



https://www.matsne.gov.ge/ka/document/view/5098760?publication=0&fbclid=IwAR0zEYlO6a38jJG

6Rn3_hYBNvFsmHM0PXXxzYBraLwsNRPDNsk_IYpz2_ws 

 

 

 


